
ᐊᐅᓚᑦᑎᔨᒃᑯᓐᓄᑦ ᓇᐃᓪᓕᒋᐊᕈᑕᐅᔪᖅ 

ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᐊᓂᒃᓯᓯᒪᓕᖅᑐᑦ ᕿᒥᕐᕈᓂᐅᔪᒥᒃ ᐊᒡᓂᒍ ᐃᒍᒃᑯᑦ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐱᖁᖓᓂᐅᑉ ᐃᓱᐊᓂ ᐃᓗᑦᑐᖅᑎᖅᓯᒪᔪᒃᑯᑦ - ᐃᓚᒋᐊᕈᑕᐅᔪᒪᔪᒧᑦ ᐃᒪᕐᒧᑦ ᓚᐃᓴᓐᓯᒃᑯᑦ ᐋᖅᑭᒋᐊᕈᑎᒥᒃ 

ᑐᒃᓯᕋᐅᑎᒥᒃ.  ᑕᒪᓐᓇ ᑐᒃᓯᕋᐅᑎ ᐊᒃᑐᐊᓂᓕᒃ ᓄᓇᕗᒥ ᐃᒪᕐᒧᑦ ᑲᑎᒪᔨᒃᑯᑦ ᓚᐃᓴᓐᓯᑖᖅᑎᑦᑎᒍᑎᖓᓄᑦ ᓈᓴᐅᑎᓕᖕᒧᑦ ᐃᒪᓐᓇ 

2AM-WTP1826 ᐊᒻᒪᓗ ᐃᓄᐃᑦ ᓄᓇᖁᑎᖓᓃᑦᑐᖅ ᐃᒻᒪᖄ 150 ᑭᓛᒥᑕᓂᒃ ᐅᖓᓯᖕᓂᓕᒃ ᖃᒪᓂ’ᑐᐊᑉ ᐅᐊᖕᓇᖓᓄᑦ.  ᐃᓄᐃᑦ 

ᓄᓇᖁᑎᖓ ᓇᓗᓇᐃᒃᑯᑕᓕᒃ BL 43-ᒥᒃ.  ᕿᒥᕐᕈᓂᐅᔪᖅ ᓇᓗᓇᐃᔭᐃᓯᒪᔪᖅ ᐅᑯᓂᙵ ᑐᑭᓯᒋᐊᕈᑕᐅᒃᑲᓐᓂᕆᐊᓕᖕᓂᒃ 

ᐱᐊᓂᒃᓯᓂᐊᕐᓗᓂ ᐃᓗᐃᑦᑐᒃᑯᑦ ᕿᒥᕐᕈᔾᔪᑎᒥᒃ ᑐᒃᓯᕋᐅᑕᐅᔪᒃᑯᑦ. 

ᐃᓗᐃᑦᑐᒃᑯᑦ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᑦ ᐃᒪᕐᒧᑦ ᓚᐃᓴᓐᓯᑖᕈᑎᖓ ᐱᔾᔪᑎᖃᖅᑐᖅ ᐱᒋᐊᕈᑕᐅᖅᑳᓚᐅᖅᑐᓂᒃ 

ᐊᐳᖅᑎᓐᓈᖅᑐᒥ ᐅᔭᕋᖕᓂᐊᕐᓂᐅᔪᒃᑯᑦ ᐊᒻᒪᓗ ᑕᒪᐃᓐᓂᒃ ᐱᖁᖓᓂᐅᑉ ᐃᓱᐊᓂ ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  

ᖃᐅᔨᓴᕈᑎᒋᔭᖅᐳᑦ ᓇᓗᓇᐃᖅᓯᓯᒪᔪᖅ 21-ᓂᒃ ᐃᓱᒫᓘᑕᐅᔪᓂᒃ.  ᑕᒪᒃᑯᐊ ᐃᓱᒫᓘᑕᐅᔪᑦ ᒪᓕᒃᑐᑦ ᑐᑭᓯᒋᐊᕈᑎᒋᔪᒪᔭᑉᑎᓐᓄᑦ 

ᐊᓯᖏᓐᓄᑦ ᑐᑭᓯᒋᐊᖅᑎᑦᑎᒍᑕᐅᓚᐅᖅᑐᓄᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᑦᑎᒍᑦ. 

ᓴᖅᑭᑎᑦᑎᓚᐅᕋᑉᑕ ᖃᑉᓯᑲᓪᓚᖕᓂᒃ ᐃᓱᒫᓘᑎᒋᔭᑉᑎᓐᓂᒃ ᑐᑭᓯᐅᒪᔪᒪᓂᕐᒧᑦ ᐊᒃᑐᖅᓯᓂᐅᓇᔭᖅᑐᓂᒃ ᐃᒪᒃᑯᑦ ᐃᒪᐅᑉ ᖃᓄᐃᓐᓂᖓᓄᑦ 

ᐃᑎᓂᖓᓄᓪᓗ ᐃᓚᓯᒋᐊᕈᒪᓂᒃᑯᑦ ᐱᓕᕆᐊᖑᔪᒪᔪᒃᑯᑦ.  ᑕᒪᒃᑯᐊ ᐃᓱᒫᓘᑕᐅᔪᑦ ᐊᔾᔨᐅᙱᑦᑑᔪᑦ ᓴᐃᒪᓂᒃᑯᑦ ᐊᕙᑎᕗᑦ 

ᐊᒃᑐᖅᑕᐅᓯᒪᓂᖃᖁᑉᓗᒍ ᖃᐅᔨᓴᕈᑕᐅᓚᐅᖅᑐᒃᑯᑦ ᐊᒻᒪᓗ ᓇᐃᓪᓕᒋᐊᖅᓯᓯᒪᔪᖅ ᐃᒪᓐᓇ: 

 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᑐᐃᓐᓇᕈᖅᑎᑦᑎᓚᐅᖅᑐᑦ ᖃᐅᔨᓴᕈᑎᒋᓯᒪᔭᒥᓂᒃ mercury-ᖃᕐᒪᖔᑦ 

ᐃᒪᖁᑎᒋᔭᐅᔪᖅ ᒪᓕᒃᖢᒋᑦ ᑎᑎᕋᐅᑕᐅᓯᒪᔪᑦ ᐃᒥᖅᑕᕐᕕᐅᕙᒃᑐᒃᑯᑦ.  ᐊᒡᓂᒍ ᐃᒍᒃᑯᑦ ᐅᑉᓗᒥᒧᑦ ᐋᖅᑭᒋᐊᖅᓯᓚᐅᖅᑐᑦ 

ᓂᕆᐅᒋᔭᒥᓂᒃ mercury-ᖃᕋᔭᖅᑐᒃᑯᑦ ᐃᖃᓗᖕᓂᒃ ᐱᓕᕆᕝᕕᒋᔭᒥᓂᒃ ᒪᓕᒃᖢᒍ ᐱᓕᕆᐊᕆᓂᐊᕐᓂᕋᓚᐅᖅᑕᖓ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ.  ᑭᓯᐊᓂᓕ, ᐋᖅᑭᐅᒪᓂᕆᔭᖓ 

ᐊᑐᐃᓐᓇᕈᖅᑎᑦᑎᓯᒪᙱᑦᑐᖅ ᓇᓗᓇᐃᔭᐅᑎᓂᒃ ᖃᓄᖅ ᐃᓚᕚᓪᓕᖅᓯᒪᔪᑦ ᓇᓚᐅᑦᑖᕈᑏᑦ mercury-ᑯᑦ ᐃᖣᕋᒃᑯᑦ 

ᐱᓕᕆᕝᕕᐅᔪᒥ ᓈᓴᐅᑎᑎᒍᑦ ᐋᖅᑭᒃᓱᖅᑕᐅᓯᒪᖕᒪᖔᑕ ᐅᕝᕙᓘᓐᓃᑦ ᐊᑐᐃᓐᓇᕈᖅᑎᑦᑎᓯᒪᙱᖦᖢᑎᒃ ᐊᐅᓚᑦᑎᓂᒃᑯᑦ 

ᖃᓄᐃᓕᐅᕈᑎᒃᓴᓂᒃ ᐃᓚᕚᓪᓕᓕᕋᔭᖅᐸᑕ mercury ᐃᖣᕋᕐᓂᒃ. 

 ᐃᓱᒫᓘᑕᐅᓚᐅᕐᒥᔪᖅ ᐃᒪᐅᑉ ᖃᓄᐃᓐᓂᖓ.  ᐱᓗᐊᖅᑐᒥ, ᐊᒃᑐᐊᓂᖃᖅᑎᓪᓗᒍ ᐃᓗᑦᑐᖅᑎᖅᓯᒪᔪᒃᑯᑦ ᓴᓂᕋᕆᔭᐅᔪᒧᑦ 

ᐲᔭᐃᓚᐅᕐᒪᑕ ᐃᒪᕐᒥᒃ ᖃᓄᐃᓐᓂᕆᔭᖓᓄᑦ ᑭᖑᓪᓕᖅᐹᒃᑯᑦ ᖃᓄᐃᓐᓂᖓ ᖃᐅᔨᒋᐊᖅᑕᐅᓚᐅᖅᑎᓪᓗᒍ ᐊᒻᒪᓗ cryo-

ᑕᖃᕋᔭᕐᓂᖓ ᐃᓚᐅᖃᑕᐅᑎᑕᐅᔭᕆᐊᓕᒃ.  ᑕᒪᒃᑯᐊ ᐃᓱᒫᓘᑕᐅᔪᑦ ᑲᒪᒋᔭᐅᔭᕆᐊᓖᑦ ᐃᒪᖅ ᐃᓗᓕᖃᖁᓇᒍ 

ᐃᓗᓕᕆᔭᕆᐊᖃᙱᑕᖏᓐᓂᒃ ᐊᒻᒪᓗ ᐃᓱᒫᓘᑕᐅᓇᔭᖅᑐᑦ ᐊᕙᑎᑉᑎᓐᓂᒃ. 

 ᓇᓗᓇᖅᑐᖅ ᖃᓄᖅ ᐃᒪᒃᑲᓐᓂᖅ ᐅᓕᕙᓪᓕᐊᔪᒃᑯᑦ 1:100-ᐅᑭᐅᓄᑦ ᑲᒪᒋᔭᐅᓇᔭᕐᒪᖔᑦ ᐊᑐᕐᓗᑎᒃ ᒫᓐᓇᐅᔪᖅ ᐃᒪᒃᑯᑦ 

ᐊᐅᓚᑦᑎᔾᔪᑎᒥᒃ ᐱᖁᑎᕐᔪᐊᕐᒥ. 

 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᓚᐅᖃᑕᐅᑎᑦᑎᓯᒪᙱᑦᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᓕᕆᐊᕆᔭᒥᒍᑦ.  

ᐱᓗᐊᖅᑐᒥ, ᐃᓚᐅᖃᑕᐅᑎᑦᑎᓇᔭᕐᒪᑕ ᐃᒪᖃᕐᓂᖅᓴᐅᑎᓪᓗᒍ ᖃᓄᐃᓕᐅᕈᑕᐅᓇᔭᖅᑐᒥᒃ ᐃᒪᐅᑉ ᓇᓕᒧᒌᓕᖅᓯᒪᔪᒃᑯᑦ 

ᖃᐅᔨᓴᕈᑎᖓᒍᑦ ᓇᓗᓇᐃᖅᓯᓗᑎᒃ  ᑰᕕᒡᔪᐊᕋᔭᓕᖅᐸᑦ ᖃᓄᖅ ᐱᓕᕆᓇᔭᕐᒪᖔᑕ ᐃᒪᕐᒧᑦ ᐊᐅᓚᑦᑎᔨᒃᑯᑦ ᐸᕐᓇᐅᑎᒃᑯᑦ.  

ᐊᒻᒪᓗᑦᑕᐅᖅ, ᑐᑭᓯᓇᙱᑦᑐᖅ ᖃᓄᖅ ᓯᓚᐅᑉ ᓂᒡᓕᓇᕐᓂᖓ ᐊᒃᑐᖅᓯᓂᖃᕐᓂᐊᕐᒪᖔᑦ ᖁᐊᖑᔪᒧᑦ ᐃᒪᐅᑉ ᓇᑎᐊᑕ ᐊᑖᓂ 

ᐊᒻᒪᓗ WRSF-ᑯᑦ, ᐅᔭᕋᖕᓂᐊᖅᑎᓪᓗᒋᑦ ᐊᒻᒪᓗ ᐅᔭᕋᖕᓂᐊᕐᕕᒃ ᒪᑐᓯᒪᓕᖅᐸᑦ. 

 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᖃᕐᓂᐊᖅᓯᒪᔪᑦ ᐃᒪᐅᑉ ᖃᓄᐃᓐᓂᖓᓂᒃ ᐃᓗᑦᑐᖅᑎᖅᓯᒪᔪᒃᑯᑦ  

ᐅᓗᕆᐊᓇᖅᑐᖃᖁᓇᒍ ᐃᖃᓗᖕᓄᑦ ᐅᔭᕋᖕᓂᐊᕐᕕᒃ ᒪᑐᓯᒪᓕᖅᐸᑦ, ᑭᓯᐊᓂ ᑐᑭᓯᓇᙱᑦᑐᖅ ᖃᓄᐃᑦᑐᓂᒃ ᐃᒪᒃᑯᑦ 

ᖃᓄᐃᓕᖓᖁᔨᖕᒪᖔᑕ ᐃᓗᑦᑐᖅᑎᖅᓯᒪᔪᓂᒃ ᖄᒥᑦᑕᐃᓕᔾᔪᑏᑦ ᐅᖓᑖᓅᖅᑳᕋᑎᒃ. 

 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᖅᑭᑎᑦᑎᓯᒪᙱᑦᑐᑦ ᐃᑎᓂᖓᒍᑦ ᖃᐅᔨᓴᕈᑎᒥᓂᒃ ᖃᓄᖅ ᐊᑑᑎᖃᕋᔭᕐᒪᖔᑦ 

ᑯᕕᖅᑕᕐᕖᑦ ᒪᕐᕉᒃ (ᑕᓯᖅ D1 ᐊᒻᒪᓗ D5). 

 ᖃᓄᐃᓕᖓᓕᕐᓂᖏᓐᓄᑦ ᑐᑭᓯᒋᐊᕈᑎᒃᓴᑦ ᐃᒪᐅᑉ ᖃᓄᐃᓐᓂᖓᓄᑦ ᓂᕆᐅᒋᔭᐅᔪᑦ ᑕᓯᕐᒧᑦ A53-ᑯᑦ (ᐃᖃᓗᖃᖅᑐᖅ ᑕᓯᖅ 

ᐊᑐᖅᑕᐅᓇᔭᖅᑐᖅ IVR ᓴᙱᓂᖓᒍᑦ ᑕᓯᒃᑯᑦ) ᓴᖅᑭᑎᑕᐅᓯᒪᙱᑦᑐᖅ. 

 ᐃᒪᐅᑉ ᖃᓄᐃᓐᓂᖓ ᓇᓗᓇᐃᖅᓯᓯᒪᔪᖅ, ᓴᕕᕋᔭᐃᑦ ᓴᖅᑭᑉᐸᓪᓕᐊᑎᓪᓗᒋᑦ ᐃᓗᑦᑐᖅᑎᖅᓯᒪᔪᒃᑯᑦ ᓴᓂᕋᒃᑯᑦ, 

ᓴᓂᕋᕆᔭᐅᔪᖅ ᒪᓕᒋᐊᓕᒃ ᐃᒪᖁᑎᒋᔭᐅᔫᑉ ᖃᓄᐃᑦᑑᔭᕆᐊᖃᕐᓂᖓᓄᑦ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᓗᓕᖏᑦ 

ᐃᓗᑦᑐᖅᑎᖅᓯᒪᔫᑉ ᓴᓂᕋᖓᓂᙶᖅᑐᑦ ᑭᖑᓪᓕᖅᐹᒃᑯᑦ ᐃᒪᖁᑎᒋᔭᐅᓂᐊᖅᑐᒃᑯᑦ ᐅᔭᕋᖕᓂᐊᕐᕕᐅᓂᐊᕐᒪᑦ 

ᓇᓕᒧᒌᓕᖅᓯᒪᓂᖅᓴᐅᔪᒃᑯᑦ ᖄᓕᖅᑐᖅᑕᐅᔪᓐᓇᖁᑉᓗᒋᑦ ᑐᐊᐸᖕᓄᑦ ᒪᑐᓯᒪᓕᖅᐸᑦ.  ᐊᑑᑎᖃᕐᓂᖓ ᑕᒡᕘᓇ 

ᐋᖅᑭᒋᐊᖅᓯᓂᒃᑯᑦ ᑲᒪᒋᔭᐅᓂᐊᕐᓂᖓ ᑕᑯᔭᐅᔭᕆᐊᓕᒃ. 

ᐃᓱᒫᓘᑎᑉᑎᓐᓂᒃ ᓴᖅᑭᑎᑦᑎᓚᐅᕐᒥᔪᒍᑦ ᐃᒪᐅᑉ ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᐅᒪᑎᑦᑎᔪᒪᓂᒃᑯᑦ.  ᑕᒪᒃᑯᐊ ᓇᐃᓪᓕᒋᐊᖅᓯᒪᔪᒃᑯᑦ 

ᑎᑎᕋᐅᑕᐅᓯᒪᔪᑦ ᐃᒪᓐᓇ: 

 ᐱᒋᐊᕈᑎᒃᑯᑦ ᐱᒻᒪᕆᐅᑎᑕᐅᔪᑦ ᓴᖅᑭᑎᑕᐅᓯᒪᙱᑦᑐᑦ ᐊᑐᓕᖅᑎᖅᑕᐅᓯᒪᙱᑦᑐᓪᓗ, ᓴᖅᑭᑎᑦᑎᓯᒪᔪᖅ ᓇᓗᓇᕈᑕᐅᔪᓂᒃ 

ᐊᒡᓂᒍ ᐃᒍᒃᑯᑦ ᒪᓕᒍᓐᓇᕐᓂᐊᕐᒪᖔᑕ ᒪᓕᒃᑕᒃᓴᓂᒃ ᐊᖏᕈᑕᐅᔪᓂᒃ ᓴᖅᑭᑎᑕᐅᓯᒪᔪᓂᒃ ᐊᕙᑎᒃᑯᑦ ᖃᐅᔨᓴᕈᑎᒃᑯᑦ 

ᑐᙵᕕᖃᖅᑐᑦ ᐃᖕᒥᓄᑦ. 

 ᒫᓐᓇᐅᔪᖅ ᒪᑐᓕᖅᐸᑦ ᐅᔭᕋᖕᓂᐊᕐᕕᒃ ᐸᕐᓇᐅᑎ ᓂᕆᐅᖕᓂᖃᕐᒪᑦ ᐅᔭᕋᖕᓂᐊᕐᕕᖕᒥ ᐱᖁᑎᒋᔭᐅᔪᑦ 

ᐸᐸᑕᐅᙱᒥᐊᕈᓐᓇᖅᑐᑦ ᐊᑐᕈᓐᓃᖅᑎᑕᐅᒥᐊᕋᔭᕐᓂᖏᓐᓄᑦ, ᓴᓗᒻᒪᖅᓴᖅᑕᐅᓇᔭᙱᓐᓂᖏᓐᓄᑦ, ᐃᒋᑕᐅᓇᔭᕐᓂᖏᓐᓄᓪᓗ 

ᓄᓇᐅᑉ ᐊᑖᓂ ᐱᓕᕆᕝᕕᐅᔪᒥ.  ᐃᓱᒫᓘᑎᖃᖅᑐᒍᑦ ᐊᑑᑎᖃᕋᔭᕐᒪᖔᑦ ᒪᑐᒃᐸᑦ ᐸᕐᓇᐅᑎᒃᑯᑦ ᐊᒡᓂᒍ ᐃᒍᒃᑯᑦ 

ᐱᖃᑕᐅᔪᓐᓃᖅᐸᑦ ᐊᒻᒪᓗ ᖃᓄᖅ ᐊᑐᖅᑕᐅᓇᔭᕐᒪᖔᑦ ᒥᐊᓂᖅᓯᒍᑎ ᐊᑭᓕᐅᑎ ᒪᑐᓯᓂᐊᕐᓗᓂ ᐅᔭᕋᖕᓂᐊᕐᕕᖕᒥ. 

 ᖃᓂᑦᑑᔪᒃᑯᑦ (24 ᐃᑲᕐᕋᑦ) ᖁᑦᑎᖕᓂᖅᐹᒃᑯᑦ ᐱᕕᒃᓴᖃᖅᑎᑕᐅᔪᖅ ᑭᒡᓕᖃᖅᑐᒃᑯᑦ ᐃᓗᑦᑐᖅᑎᕆᓂᒃᑯᑦ 

ᖄᒥᑦᑕᐃᓕᒪᑎᑦᑎᓂᒃᑯᑦ ᓴᓇᓂᕐᒧᑦ ᒪᓕᙱᑦᑐᖅ ᒐᕙᒪᑐᖃᒃᑯᑦ ᒪᓕᒐᖓᓂᒃ ᑕᒡᕘᓇ ᐱᓕᕆᕝᕕᐅᔪᒃᑯᑦ. 

 ᑕᒪᕐᒥᓗᒃᑖᖅᑲᔭᑦ ᑐᐊᐸᐃᑦ ᖄᓕᖅᑐᕈᑕᐅᓇᔭᖅᑐᑦ (ᑐᐊᐸᐃᑦ ᐃᑉᔪᐃᑦ ᖄᓕᖅᑐᕈᑕᐅᓇᔭᖅᑐᑦ ᐅᔭᖅᑲᓄᑦ) ᐳᐊᕆᔭᖅᑕᐅᔪᑦ 

ᑕᒡᕘᓇ ᐱᓕᕆᐊᖑᔪᒃᑯᑦ ᐃᒋᑕᐅᓇᔭᖅᑐᑦ ᐊᒡᓂᒍ ᐃᒍᒃᑯᑦ ᐅᖃᖅᓯᒪᖕᒪᑕ ᐊᑑᑎᖃᕋᔭᙱᒻᒪᑕᒎᖅ ᐱᕈᕐᕕᐅᒃᑲᓐᓂᕋᔭᕐᓂᕐᒧᑦ.  

ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᔭᕆᐊᓖᑦ ᓱᖕᒪᑦ ᑕᓰᑦ ᓇᑎᖏᑦᑕ ᐃᓗᓕᕆᔭᖏᑦ (ᑕᒪᕐᒥᓗᒃᑖᖅᑲᔭᑦ ᖄᓕᖅᑐᖅᑕᐅᓇᔭᖅᑐᒃᑯᑦ) 

ᐱᕈᖅᓰᕝᕕᐅᒃᑲᓐᓂᕈᓐᓇᕋᔭᙱᑦᑐᑦ. 

 ᑐᑭᓯᓇᓪᓚᑦᑖᙱᑦᑐᖅ ᖃᐅᔨᓴᕈᑎ ᖃᐅᔨᓴᕈᑕᐅᖕᒪᖔᑦ ᐅᖅᓱᐊᓗᖕᓂᒃ/ᐅᖅᓱᐊᓗᒋᔭᒃᑯᑦ ᐊᑐᖅᑕᐅᔪᑦ ᒪᓕᖕᒪᖔᑕ 

ᒪᓕᒃᑕᐅᔭᕆᐊᖃᖅᑐᒃᑯᑦ ᐃᑯᐊᓪᓚᒃᑎᕆᕝᕕᐅᓇᔭᖅᑐᓂᒃ. 

 ᐃᖃᓗᖃᕐᕕᐅᔪᒃᑯᑦ ᐸᕐᓇᐅᑎ ᐃᓗᓕᖃᙱᑦᑐᖅ ᖃᓄᖅ ᐱᒋᐊᖅᑕᐅᓇᔭᕐᓂᖏᓐᓄᑦ, ᐱᕕᒃᓴᕆᔭᐅᔪᓄᑦ, ᖃᐅᔨᓴᐃᓂᕐᒧᑦ, 

ᐋᖅᑭᒋᐊᖅᓯᓂᕐᒧᑦ ᖃᓄᖅᑑᕈᑎᒃᓴᓂᒃ ᐊᒻᒪᓗ ᓈᒻᒪᒃᑐᒃᑯᑦ ᐃᓱᒪᒋᔭᐅᓇᔭᖅᑐᒃᑯᑦ. 

 ᓂᒡᓕᓇᕐᓂᖓᓄᑦ ᐋᖅᑭᐅᒪᔪᒃᑯᑦ ᐅᓂᑉᑳᓕᐊᖅ ᑎᑎᕋᖅᑕᐅᓚᐅᖅᑐᖅ ᐅ’ᑮᓐᒧᑦ ᖃᐅᔨᒋᐊᖅᑎᒧᑦ 

ᐊᑐᐃᓐᓇᕈᖅᑎᑕᐅᓚᐅᖅᑐᖅ ᐊᒡᓂᒍ ᐃᒍ ᐳᔭᕋᖕᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᕿᒥᕐᕈᔭᐅᑉᓗᓂ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ.  ᓂᒡᓕᓇᕐᓂᖓᓄᑦ ᐋᖅᑭᐅᒪᓂᕆᔭᖓ ᐊᑐᓕᖁᔨᓯᒪᔪᖅ ᓂᒡᓕᓇᖅᑐᒃᑯᑦ ᖄᓕᖅᓯᒪᔭᕆᐊᖃᕐᓂᖓᓄᑦ 

4.7 ᒦᑕᒃᑯᑦ ᓈᒻᒪᒃᑑᔭᖅᑐᖅ.  ᑭᓯᐊᓂ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᒃᓯᕋᖅᑐᑦ ᐊᒡᓂᒍ ᐃᒍᒃᑯᑦ ᓴᖅᑭᑦᑎᖁᑉᓗᒋᑦ 

ᓈᒻᒪᒃᑐᒥᒃ ᓂᒡᓕᑎᑦᑎᓂᒃᑯᑦ ᐊᑐᖅᑐᒃᓴᓂᒃ ᐱᖁᖓᓂᐅᑉ ᐃᓱᐊᓂ WRSF-ᑯᑦ ᐊᒻᒪᓗ ᑕᓯᖏᑦᑕ ᓇᑎᖏᓐᓄᑦ ᐊᒻᒪᓗ WRSF 

ᖃᓂᒋᔭᖓᓂᒃ ᐊᑐᖅᑕᐅᔪᑦ ᐅᑉᓗᒥᒧᑦ ᒪᓕᓕᕈᓐᓇᖁᑉᓗᒋᑦ ᐱᓕᕆᐊᖑᔪᒃᑯᑦ ᑎᑎᕋᐅᑕᐅᕙᒃᑐᒃᑯᑦ ᐊᑐᙱᖔᕐᓗᑎᒃ 

ᓂᒡᓕᓇᕐᓂᖓᓄᑦ ᐅᖃᓕᒫᕈᑎᓂᒃ ᓇᓗᓇᐃᔭᐅᑎᓂᒃ Portage WRFS-ᖓᓂ ᐊᐳᖅᑎᓐᓈᖅᑐᒥ ᐅᔭᕋᖕᓂᐊᕐᕕᖕᒥ.  

ᑎᑎᕋᖅᓯᒪᔪᑦ ᑕᐅᕙᓂ ᓇᓗᓇᐃᖅᓯᑦᑎᐊᕐᓂᐊᖅᑐᑦ ᖃᓄᖅ ᐊᑑᑎᖃᖅᑎᒋᖕᒪᖔᑦ ARD/ML-ᑯᑦ ᐊᑐᖅᑕᐅᔪᒃᑯᑦ ᑕᐅᕙᓂ 

WRSF-ᖓᒍᑦ.  ᐊᒻᒪᓗᑦᑕᐅᖅ, ᑐᑭᓯᐅᒪᓇᕐᓂᖅᓴᐅᓂᐊᖅᑐᖅ ᐃᑎᓂᖓᓂᒃ ᐊᒻᒪᓗ ᖃᓕᕇᓕᖅᓯᒪᓂᖓᓂᒃ ᐊᒃᑐᐊᓂᖃᕐᒪᑦ 

ᖁᐊᖑᓂᖓᒍᑦ ᓇᓗᓇᐃᖅᓯᒪᓂᐊᖅᑐᖅ ᐊᓯᒃᑲᓐᓂᖏᑦᑎᒍᑦ ᖁᐊᖑᖅᑎᕆᔾᔪᑎᒃᑯᑦ ᓴᖅᑭᑎᑕᐅᓂᐊᖅᑐᑦ ᐱᖁᖓᓂᐅᑉ 

ᐃᓱᐊᓂ WRSF-ᑯᑦ.  ᑕᒪᓐᓇ ᓇᓗᓇᐃᖅᓯᑦᑎᐊᕐᓂᖅᓴᐅᓂᐊᖅᑐᖅ ᖃᓄᖅ ᐊᑑᑎᖃᖅᑎᒋᖕᒪᖔᑦ ᖁᐊᒃᑲᓐᓂᖅᑐᖅ WRSF-

ᑯᑦ, ᐃᒪᖃᐃᓐᓇᕈᓐᓇᕐᓂᖓᓄᓪᓗ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᒃ WRSF ᖄᒥᒃᑲᐃᔾᔪᑎᒃᑯᑦ, ᐊᒻᒪᓗ ᖃᓄᖅ 

ᐊᒃᑐᖅᓯᓂᖃᕐᓂᐊᕐᓂᖓ ᐃᒪᐅᑉ ᑰᖕᓂᖓᓄᑦ WRSF-ᒥ ᐃᒪᐅᑉ ᖃᓄᐃᓐᓂᖓᓄᑦ Mammoth Lake-ᒥ. 

 

 

 


